Meddwl am Marc


Marc  Pennod 2  adnodau 23-28  

Arglwydd y Saboth

Roedd y Saboth Iddewig yn llawn o reolau, ac mae’n para i fod felly gyda rhai Iddewon (fel y Sul yng Nghymrutan yn ddiweddar).  Mae cerdded dros rhyw bellter i’r synagog (lle addoli) yn cael ei wahardd. Mae rhai Iddewon yn rhoi switstys golau awtomatig yn eu tai sy’n cynnau a diffodd ohonyn nhw eu hunain – gan fod cyffwrdd â swits ar y Saboth yn cael ei gyfrif yn waith! 

Ar y Saboth arbennig hwn croesodd Iesu a’i ddisgyblion gae ŷd ac wrth fynd pigodd rhai o’r disgyblion y ‘tywysennau ŷd’ am fod arnyn nhw eisiau rhywbeth i’w fwyta. Roedd y Phariseaid yn credu eu bod nhw’n mynd yn groes i Exodus 34:21 wrth wneud hynny ar y Saboth.  Ond darllennwch Deuteronomium 23:25!  Roedd y Gyfraith yn dweud eu bod nhw’n cael gwneud hyn.  Ond roedd y Phariseiad yn rhestru 39 o bethau oedd yn cael eu gwahardd ar y Saboth. 

· Beth oedd effaith gosod cymaint o reolau ar bobl?
· Oedd hi’n bosib i’r Phariseaid gadw’r rheolau hyn eu hunain? 

· Oedd Iesu’n dweud fod angen cadw rheolau i’w ddilyn e’?

· Ydy Iesu’n dweud yn groes i’r Phariseaid trwy ddysgu fod angen dyn yn bwysicach na chadw mân-reolau? 

Os ydy hyn i gyd yn wir mae rhwyg arall yn codi rhwng Iesu ac arbenigwyr y Gyfraith.  A’r tro hwn mae Iesu’n dweud mai gyda fe mae’r gair olaf gan mai fe yw Mab y Dyn. (adn 28)

Cwestiwn: Pwy yw Arglwydd ein Saboth ni?  Ai dim ond ar y Saboth mae Iesu’n Arglwydd?  Beth fyddwn ni’n wneud ar y Sul?

Os ydy Iesu’n dysgu fod y Sul wedi ei roi “er lles pobl” ac nid er mwyn ein caethiwo mae hynny’n rhoi rhyddid i ni fwynhau’r Sul.  Ar ôl addoli gyda chyd Gristnogion, gallwn ymlacio drwy fynd am dro neu wneud rhywbeth arall.  Beth bynnag a benderfynwn rydyn ni’n gwybod fod Iesu’n deall os oes rhaid gwneud rhai pethau. Rydyn ni’n bobl gyffredin fel y disgyblion sydd, trwy weddïo a darllen ei air bob dydd, yn dysgu mwy am Iesu.  Rydyn ni eisiau iddo ddylanwadu ar bob rhan o’n bywydau.

Gweddi: Diolch Arglwydd Iesu dy fod di’n Arglwydd ar y Sul. Gwna ni’n bobl rhesymol sy’n gwrando ar yr hyn sydd gennyt i’w ddweud.  Gofynnwn hyn yn dy enw’n unig.  Amen

